
1. FUSHA
Kjo procedurë specifikon rregullat për akreditim fillestar, mbikëqyrje, vazhdim dhe rinovim të  akreditimit të Trupave për Vlerësimin e Konformitetit (TVK) si dhe në rastet e tërheqjes, pezullimit  dhe reduktimit të akreditimit.

2. REFERENCAT 

· ISO/IEC 17011:2017 Vlerësimi i konformitetit - Kërkesat për trupat e akreditimit të cilat kryejnë akreditimin e trupave për vlerësimin e konformitetit

· DAK-PO-02 Politika mbi vlerësimin

· DAK-PO-03 Politika për aktivitetet dhe kriteret e akreditimit të DAK-së  

3.  PËRGJEGJËSITË 

Kjo procedurë zbatohet nga personeli i brendshëm dhe i jashtëm i DAK-së dhe TVK-të të përfshirë në akreditim.

4. FJALORI DHE SHKURTESAT

4.1.
Fjalori  

Për qëllimet e këtij dokumenti zbatohen shprehjet dhe përkufizimet e dhëna në standardin  ISO/IEC 17011:2017.

4.2.
Shkurtesat 

DAK – Drejtoria e Përgjithshme e Akreditimit e Kosovës 

DP – Drejtor i Përgjithshëm 
DDAZH - Drejtor i Drejtorisë për Akreditim dhe Zhvillim

KV– Kryevlerësues

VT – Vlerësues teknik

V – Vlerësues 

ET – Ekspert Teknik 

DVM – Dosja e Vendim Marrjes 

MD – Menaxheri i Dosjes 

5. PËRSHKRIMI I PROCEDURËS 

5.1 Aplikimi për akreditim 
TVK për të aplikuar për akreditim duhet të plotësojë formularin e aplikimit: PT-01-F01-1 për Laboratorët Testues, PT-01-F01-2 për Laboratorët Kalibrues, PT-01-F01-3 për Trupat Inspektues, PT-01-F01-4 për Laboratorët Mjekësorë dhe PT-01-F01-5 për Trupat Çertifikues për çertifikimin e produkteve, proçeseve dhe shërbimeve (Trupat për çertifikimin e produkteve).
Të dhënat dhe dokumentet përkatëse të paraqitura nga TVK regjistrohen në Librin e Protokollit (formulari PT-01-F02) .
 5.2 Shqyrtimi i aplikacionit dhe burimeve

Me rastin e aplikimit nga TVK Menaxheri i dosjes, brenda 10 ditë pune, e shqyrton aplikacionin, dokumentet dhe informacionin e paraqitur nga TVK për të verifikuar nëse:

a) të gjitha informacionet, dokumentet dhe të dhënat e kërkuara janë dorëzuar dhe është kryer pagesa e aplikimit,

b) DAK është në gjendje të kryej vlerësimin e TVK-së aplikuese sipas politikës së vet (që është në kuadër të aktiviteteve të deklaruara të akreditimit), 

c) DAK ka kompetencë të nevojshme në dispozicion (vlerësues dhe ekspertë të përshtatshëm), dhe

d) DAK ka aftësi të kryej vlerësimin e parë në kohën e duhur.

Rezultati i shqyrtimit të aplikacionit dhe burimeve regjistrohet në pjesën B të formularit të aplikacionit.

Në rast se nuk përmbushet ndonjë nga aspektet e a), Menaxheri i Dosjes kërkon nga TVK të paraqesë informacionin/dokumentet që mungojnë brenda pesëmbëdhjetë (15) ditëve të punës.

Në rast se nuk përmbushen ndonjë nga aspektet nga b) deri te d), ose nëse TVK ka dhënë informacion të rremë ose të fshehur, Menaxheri i Dosjes e adreson çështjen me e-mail tek DDAZH në mënyrë që të vendosin për hapat e mëtejshëm.

Në rast se nuk është e mundur të përmbushet ndonjë nga aspektet e lartpërmendura, DP pas njoftimit nga DDAZH dhe shqyrtimit nga ana e tij/saj vendos që të pranoje ose refuzojë aplikacionin ndërkohë, Menaxheri i Dosjes njofton me anë të email-it TVK-në se aplikimi nuk është pranuar dhe arsyet e refuzimit.
Nëse plotësohen të gjitha aspektet e lartpërmendura, aplikacioni aprovohet, TVK njoftohet për aprovimin e aplikacionit përmes emailit nga Menaxheri i Dosjes dhe procesi i akreditimit vazhdon.

5.3 Emërimi i ekipit vlerësues, plani i vlerësimit, përllogaritja e kostos dhe kontrata e akreditimit  

Pas pranimit të aplikacionit, Menaxheri i Dosjes i propozon  DDAZH-së ekipin vlerësues. Anëtarët e ekipit vlerësues emërohen nga Lista e personelit vlerësues të DAK-së (MC-01-Aneksi 6) për të mbuluar aktivitetet që TVK kërkon t'i akreditoj. DDAZH mandej miraton ekipin vlerësues, të cilin mund të mos e miratojë rekomandimin e Menaxherit të Dosjes bazuar në mospërmbushjen e kritereve të kompetencës ose disponueshmërisë.

Ekipi vlerësues përbëhet nga një kryevlerësues (që ka rolin e udhëheqësit të ekipit) dhe një numër i mjaftueshëm i vlerësuesve teknikë dhe/ose ekspertëve teknikë që kanë njohuri të nevojshme për fushëveprimin e veçantë të akreditimit. Ekipi vlerësues gjithashtu mund të përfshijë vlerësues(ë) për të ndihmuar kryevlerësuesin dhe/ose të punojë me ekspertin teknik. Në rast të një organizate me disa TVK, nëse është e mundur emërohet i njëjti kryevlerësues. Kryevleresues mund të emërohet edhe një person nga stafi i jashtëm i DAK-së. 

Menaxheri i Dosjeve e informon TVK-në për përbërjen e ekipit vlerësues (duke përdorur formularin PT-01-F05) duke i komunikuar emrat e anëtarëve të ekipit vlerësues, pozicionin e tyre në ekip dhe organizatën(at) që i përkasin. Afati i fundit për miratimin e ekipit vlerësues nga TVK është pesë (5) ditë pune. Brenda këtyre ditëve, TVK mund të paraqesë një kundërshtim për emërimin e ndonjë anëtari të veçantë të ekipit vlerësues me arsyetimin mbështetës. Arsyetimi do të gjykohet nga Menaxheri i Dosjes së bashku me DDAZH-në. Nëse pranohet arsyetimi,  do të emërohet një kryevlerësues/vlerësues/vlerësues teknik/ekspert teknik tjetër sipas propozimit të MD-së dhe aprovimit të DDAZH-së. 
Nëse TVK nuk i përgjigjet përbërjes së ekipit vlerësues brenda dhjetë (10) ditëve të punës, kjo do të thotë se nuk ka kundërshtim dhe procesi i akreditimit vazhdon, siç parashikohet.

Kur ekipi vlerësues miratohet nga TVK, Menaxheri i Dosjeve njofton zyrtarisht çdo anëtar të ekipit vlerësues për detyrën e tij/saj dhe datën e takimit të parë të ekipit vlerësues në DAK. Në këtë takim, anëtarët e ekipit vlerësues deklarojnë nëse kanë ndonjë konflikt interesi me TVK-në që i nënshtrohet vlerësimit, nënshkruajnë Deklaratën për konfidencialitetin, paanshmërinë dhe konfliktin e interesit, (formulari PT-02-F04), e shqyrtojnë dosjen e TVK-së dhe e përgatisin planin e vlerësimit.
Kryevlerësuesi përgatit planin e vlerësimit dhe ia dërgon Menaxherit të Dosjeve.

Menaxheri i Dosjes përgatit një përllogaritje të kostos (formulari PT-01-F03-01) për vlerësimin në përputhje me Udhëzimin Administrativ (MTI) Nr. 01/2021. Përllogaritja e kostos përfshin koston e vizitës preliminare (nëse ka), vlerësimin, lëshimin e certifikatës, dhe tarifën e përdorimit të simbolit të akreditimit. 
Bazuar në vlerësimin e kostos, kontrata e akreditimit (formulari PT-01-F03) përgatitet nga Menaxheri i Dosjes dhe më pas nënshkruhet nga TVK dhe DAK, dhe TVK duhet të paguajë tarifat sipas kontratës së akreditimit brenda pesë (5) ditëve pune.

5.4 Vizitë preliminare 

TVK mund të kërkojë një vizitë preliminare në aplikimin për akreditim.

Qëllimi i vizitës preliminare është të sqarojë disa aspekte të aplikacionit dhe/ose dokumenteve të paraqitura nga TVK, të vlerësojë nëse kërkesat thelbësore të standardeve të akreditimit janë të zbatueshme, dhe nëse TVK është e gatshme për vlerësim. Gjatë vizitës preliminare, kryevlerësuesi nuk duhet të ofrojë konsulencë

Kryevlerësuesi përmes e-mailit e informon TVK-në për vizitën preliminare të planifikuar duke specifikuar datën dhe qëllimin e vizitës dhe kërkon konfirmim nga TVK. 

Kryevlerësuesi raporton për të gjitha mangësitë dhe rezultatet e gjetura gjatë vizitës preliminare (formulari PT-01-F04) dhe ia dërgon TVK-së. 

Nëse gjatë vizitës preliminare janë identifikuar mangësi serioze në funksionimin e TVK-së aplikuese, kryevlerësuesi në konsultim me DDAZH-në mund të propozojë ndërprerjen e procesit të akreditimit. Vendimi për ndërprerjen e procesit të akreditimit merret nga DP, dhe TVK informohet për vendimin nga Menaxheri i Dosjes.  

Nëse mangësitë e gjetura nuk janë serioze, TVK duhet t'i zgjidhë ato brenda një (1) muaji përpara se të vazhdojë procesi i akreditimit.
5.5 Shqyrtimi i informacionit të dokumentuar

Ekipi vlerësues kryen një shqyrtim paraprak të dokumenteve dhe të dhënave të paraqitura nga TVK, ndan përgjegjësitë tek anëtarët dhe për secilin anëtar siguron kopjen/skanimin e dokumenteve përkatëse. Të gjithë anëtarët e ekipit vlerësues duhet të informojnë kryevlerësuesin për gjetjet e tyre (formulari PT-01-F06-1). Gjetjet do të klasifikohen sipas politikës së DAK-së për vlerësim (DAK-PO-02).
Ekipi i vlerësimit shqyrton të gjitha dokumentet dhe regjistrimet e paraqitura nga TVK duke përdorur formularin PT-01-F15-1 për laboratorët, PT-01-F15-3 për laboratorët mjekësorë, formularin PT-01-F15-2 për trupat e inspektimit dhe formularin PT-01-F15-4 për trupat e certifikimit të produkteve. Të gjithë anëtarët e ekipit të vlerësimit do t'i japin kryevlerësuesit gjetjet e tyre (formulari PT-01-F06). Gjetjet klasifikohen sipas politikës së DAK (DAK-PO-02).
Kryevlerësuesi përmes e-mailit e informon MD-në për gjetjet e ekipit vlerësues (PT-01-F06) dhe MD ia dërgon TVK-së. Në rast të jokonformiteteve, TVK-së i kërkohet t'i eliminojë ato dhe të dërgojë dokumentacionin e rishikuar tek MD brenda pesëmbëdhjetë (15) ditësh ku pastaj MD e njofton Kryevlerësuesin.

Në rast se TVK nuk e dërgon dokumentacionin e rishikuar brenda afatit të caktuar, procesi i akreditimit do të ndërpritet.

Në rast se TVK eliminon jokonformitetet brenda afatit, ekipi i vlerësimit e vlerëson se janë përmbushur kërkesat e standardit në fuqi. Nëse pas shqyrtimit të dokumenteve nga ekipi vlerësues është konstatuar se nuk janë përmbushë kërkesat e standardit kryevlerësuesi mund të propozojë që të mos vazhdohet me vlerësim. 

Në të dyja rastet, vendimi për ndërprerjen e procesit të akreditimit merret nga DP, ndërsa TVK informohet përmes e-mailit për vendimin me arsyetim të kryevlerësuesit. Nëse ndërpritet procesi i akreditimit, ai mund të rifillohet vetëm me një aplikacion të ri të paraqitur nga TVK.

5.6 Përgatitja për vlerësim

Për përgatitjen e vlerësimit, ekipi vlerësues takohet në zyrën e DAK-së kur kryevlerësuesi në konsultim me anëtarët e tjerë vlerësues përgatit planin e vlerësimit (formulari PT-01-F07). Plani i vlerësimit përfshin aktivitetet që duhet të vlerësohen, mostrën e vendndodhjeve dhe personelin që duhet të vlerësohet atëherë kur është e aplikueshme, teknikat e përdorura të vlerësimit, përfshirë dëshmimin e testeve/kalibrimeve/inspektimeve (të kryera në ambientet e TVK-së ose në ambientet e klientit të TVK-së) duke marrë parasysh politikën e DAK për vlerësim (DAK-PO-02).
Në rastet e vlerësimit për akreditim të Trupave Certifikues të produkteve, proceseve dhe shërbimeve përdoret formulari PT-01-F07-1 (plani i vlerësimit përmes dëshmive).
MD ia dërgon TVK-së me e-mail planin e vlerësimit  së paku pesë (5) ditë pune para datës së vlerësimit.
Përpara çdo vlerësimi, ekipi i vlerësimit kryen analizën e rrezikut bazuar ne Politiken DAK-PO-02 dhe plotësohet forma DAK-PT-01-F18 për laborator testues dhe forma DAK-PT-01-F19 për trupa inspektues. 

5.7 Vlerësimi

5.7.1 Hapja e takimit me menaxhmentin e TVK-së 

Takimi hapës organizohet menjëherë në fillim të vlerësimit në terren dhe kryesohet nga kryevlerësuesi. Qëllimi i takimit hapës është t'iu mundësoj përfaqësuesve të TVK-së që të njihen me të gjithë anëtarët e ekipit vlerësues, të sqarohen keqkuptimet në lidhje me objektivat dhe procedurat për vlerësimin, dhe të specifikohet se çfarë pritet nga TVK.

Kryevlerësuesi duhet të:

· prezantojë ekipin vlerësues

· shpjegojë objektivat e vlerësimit, procedurat që do të ndiqen dhe detyrën e secilit anëtar të ekipit

· konfirmojë kërkesat e akreditimit (standardet dhe dokumentet përkatëse) që do të formojnë bazën për vlerësim

· konfirmojë fushëveprimin e vlerësimit

· përshkruajë planin e vlerësimit dhe të konfirmojë që një përfaqësues i TVK-së është emëruar për të shoqëruar secilin vlerësues gjatë vizitës

· ia kujtojë TVK-së se është përgjegjësi e tyre të demonstrojnë se i përmbahen kërkesave të akreditimit

· shpjegojë që gjatë vlerësimit mund të ketë ndryshime të mundshme në planin e vlerësimit

· ritheksojë që çdo informacion i mbledhur gjatë vlerësimit do të trajtohet me konfidencialitet maksimal

· konfirmojë aranzhimet praktike (dhoma në dispozicion të ekipit për takime, orari punës, pauza për ushqim etj.)

· ia kujtojë të pranishmëve që ata mund të bëjnë pyetje të cilat ata i konsiderojnë të nevojshme

· shpall agjendën për takimin përfundimtar. 
· kërkimi për të prezantuar TVK-ja veten dhe përfaqësuesit e saj si dhe strukturën e sistemit të saj të menaxhimit.

Lista e pjesëmarrësve nënshkruhet gjatë takimit hapës (formulari PT-01-F08).

5.7.2 Vlerësimi i sistemit të menaxhimit dhe kompetencës teknike të TVK-së 

Vlerësimi i mënyrës se si funksionon TVK-ja përbën pjesën më të rëndësishme të vlerësimit. Gjatë vlerësimit duhet:

· anëtarët e ekipit vlerësues të vlerësojnë kompetencën e aplikuesit në lidhje me kërkesat e akreditimit; 

· për të rritur efikasitetin, anëtarët e ekipit vlerësues punojnë në mënyrë të pavarur, sipas detyrave që u janë caktuar. Sidoqoftë, ekspertët teknikë shoqërohen gjithmonë dhe ndihmohen nga kryevlerësuesi, një vlerësues ose një vlerësues teknik;
· sistemi i menaxhimit të TVK-së dhe zbatimi i tij në përputhje me standardin/et e akreditimit në fuqi vlerësohet nga kryevlerësuesi në bazë të dokumentacionit të TVK-së përmes diskutimit me Menaxherin e Cilësisë së TVK-së dhe, kur është e nevojshme, me çdo anëtar tjetër të menaxhmentit dhe/ose personelit. Nuk është detyrë e kryevlerësuesit të hyjë në detaje teknike, por ai/ajo do të mbledhë informacion sa herë që është e nevojshme duke kontrolluar vendndodhjet dhe duke vënë kontakte të drejtpërdrejta me personelin;
· vlerësuesi(t) teknik ose ekspertët kryejnë vlerësimin e aktiviteteve të TVK-së brenda fushëveprimit të kërkuar të akreditimit.

Vlerësimi i sistemit të menaxhimit të TVK-së dhe kompetenca teknike sipas standardit(ve) të akreditimit në fuqi do të bëhet përmes teknikave të mëposhtme të vlerësimit: 

· Dëshmimi i aktiviteteve aktuale brenda fushëveprimit sipas politikës së DAK për vlerësim      (DAK-PO-02);

· Shqyrtimi i performancës në PT/ILC, kur është e aplikueshme;
· Intervistimi i personelit;
· Verifikimi i të dhënave/regjistrimeve të sistemit të menaxhimit;

· Verifikimi i regjistrimeve teknike (shqyrtimi i dosjeve);

· Verifikimi i regjistrimeve të personelit.  
Shënim: Zakonisht, vlerësimi përmes dëshmive në trupat certifikuese kryhet në data të tjera përveç vlerësimit në vend. Për këtë vlerësim, plani i vlerësimit përgatitet veçmas (PT-01-F07-1).

Gjetjet e mbledhura nga anëtarët e ekipit vlerësues do të jenë faktike dhe objektive dhe do t'i referohen kërkesave përkatëse të akreditimit.

Ekipi vlerësues i plotëson format e aplikueshme si në vazhdim: 

· Raportin e vlerësimit sipas kërkesave të standardit (formulari PT-01-F10-1 për laboratorët e testimit dhe të kalibrimit dhe PT-01-F10-2 për trupat inspektues, 
· Formulari i jo-konformiteteve, formulari PT-01-F09. 
Në rastet e vlerësimit për akreditim të Trupave Certifikues të produkteve, proceseve dhe shërbimeve përdoret formulari PT-01-F10-4-1 (raporti i vlerësimit përmes dëshmive).

5.7.3 Takimet e brendshme të ekipit vlerësues

Gjatë vlerësimit, sa herë konsiderohet e nevojshme për një vlerësim efikas, kryevlerësuesi do të konsultohet me ekipin vlerësues në mënyrë që t’i koordinojë aktivitetet. Qëllimi i takimeve të tilla të brendshme është shkëmbimi i informacionit, krahasimi i vëzhgimeve, modifikimi i programit të vlerësimit kur është e nevojshme dhe raportimi i progresit të procedurave të vlerësimit. Në veçanti, kryevlerësuesi mund tua tërheq vëmendjen vlerësuesve teknikë dhe ekspertëve në disa aspekte të procedurave të përgjithshme që duhet të shqyrtohen. 

Në fund të vlerësimit para takimit përmbyllës, gjithmonë mbahet një takim i brendshëm për të diskutuar gjetjet, nëse ka. Secili vlerësues, për pjesën e vlerësimit për të cilin është emëruar, është përgjegjës për formulimin dhe klasifikimin e jo-konformiteteve të tij/saj sipas politikës së DAK-së për vlerësim (DAK-PO-02). Në rast të mendimeve të kundërta ndërmjet anëtarëve të ekipit vlerësues në lidhje me formulimin dhe klasifikimin e propozuar nga vlerësuesi në fjalë, kryevlerësuesi mund të konsultohet me DDAZH apo të konsideroj si të nevojshme bërjen e një komenti në raport për vëmendjen e Këshillit të Akreditimit. Në këto raste, DAK mund të konsultoj çështjen teknike me Komitetin Teknik përkatës. 

5.7.4 Takimi përmbyllës

Një takim përmbyllës do të mbahet ndërmjet ekipit vlerësues dhe përfaqësuesve të TVK-së pas çdo dite vlerësimi ose në fund të vlerësimit. Prania e menaxhmentit të TVK-së ose zëdhënësit të emëruar për të vepruar në emër të tyre është e domosdoshme. Në takimin përmbyllës, kryevlerësuesi përfaqëson vlerësuesin teknik dhe ekspertët në mungesë të tyre.  

Takimi përmbyllës kryesohet nga kryevlerësuesi i cili:  

· prezanton një përmbledhje të gjetjeve pozitive të identifikuara, të jo-konformiteteve, të komenteve, rreziqeve dhe rekomandimeve eventuale;

· Kryevlerësuesi fton secilin ekspert /vlerësues teknik që është i pranishëm të komentojë mbi pikat që janë më të rëndësishmet për ta;

· përmbledh masat e pranuara nga TVK dhe ekipi vlerësues lidhur me prezantimin e fushës së akreditimit;

· i jep TVK-së mundësinë për të bërë komente në lidhje me mënyrën në të cilën është kryer vlerësimi dhe të kërkojë sqarime të nevojshme. 

Secili vlerësues teknik /ekspert prezanton me shkrim gjetjet e tij/saj (formulari PT-01-F09 Pjesa a) dhe Kryevlerësuesi e fton TVK-në që ta nënshkruaj atë. 

Për zgjidhjen e jokonformiteteve, DAK ka përcaktuar afatet kohore përkatëse. 
Në rastin e jokonformiteteve të gjetura gjatë shqyrtimit të dokumentacionit, afati maksimal për zgjidhjen e tyre është 6 muaj. 
Në rastin e jokonformiteteve të gjetura gjatë vizitave paravlerësuese, afati maksimal për zgjidhjen e tyre është 6 muaj. 
Në rastin e jokonformiteteve të gjetura në vizitat vlerësuese për akreditim fillestar, rivlerësuese ose zgjerim, afati maksimal për zgjidhjen e tyre është 5 muaj. 
Në rastin e jokonformiteteve të gjetura në vizitat mbikëqyrëse ose mbikëqyrëse ku përfshihet edhe vlerësimi për zgjerimin e programit të akreditimit, afati maksimal për zgjidhjen e jokonformiteteve është 2 muaj. 
TVK mund të kërkojë, vetëm një herë, zgjatjen e afatit për zgjidhjen e jokonformiteteve të gjetura gjatë vizitës vlerësuese/rivleresuese/mbikëqyrëse/zgjeruese dhe vizitës se jashtëzakonshme. Zgjatja duhet të kërkohet me shkrim duke përmendur arsyet e shtyrjes. Zgjatja e afatit miratohet nga DDAZH nëse ka arsye objektive. Zgjatja nuk mund të jetë më shumë se një muaj, nëse është e justifikuar. 
Moszgjidhja e jokonformiteteve në afatin e përcaktuar në rastin e akreditimit fillestar, riakreditimit ose zgjerimit çon në refuzimin e aplikimit për akreditim ose refuzimin e akreditimit për një aktivitet të caktuar të vlerësimit të konformitetit ose moszgjerim të programit të akreditimit. Mos zgjidhja e jokonformiteteve në afatin e përcaktuar në rastin e vizitave mbikëqyrëse (të planifikuara ose të paplanifikuara) çon në reduktimin ose pezullimin ose tërheqjen e akreditimit.

Kryevlerësuesi siguron që lista e pjesëmarrësve të nënshkruhet nga të gjithë pjesëmarrësit (PT-01-F08).

Në rastin e trupave të certifikimit të produktit, kur dëshmia kryhet në data të ndryshme nga vlerësimi në vend, takimi përmbyllës organizohet veçmas për vlerësimin në vend dhe vlerësimin e dëshmimit.

5.8 Raportimi 

Brenda pesëmbëdhjetë (15) ditë pune nga vlerësimi, kryevlerësuesi i siguron MD-së të gjithë dokumentacionin e kompletuar të përdorur gjatë vlerësimit, si dhe raportin e vlerësimit sipas llojit të TVK:

· Raporti i vlerësimit për laboratorët testues ose kalibrues (PT-01-F10-1), 

· Raporti i vlerësimit për trupat inspektues (PT-01-F10-2),
· Raporti i vlerësimit për laboratorët mjekësorë (PT-01-F10-3),

· Raporti i vlerësimit për trupat e çertifikimit të produkteve (PT-01-F10-4), 

· Raporti i vlerësimit për trupat certifikues të produkteve përmes dëshmimit (PT-01-F10-4-1).

Shënim: raporti i vlerësimit për trupat e çertifikimit të produkteve sigurohet pas vlerësimit të kryer për  herë të fundit (vlerësimi dhe dëshmimi në vend).

Raporti i vlerësimit paraqet pikëpamjet e të gjithë ekipit vlerësues. Është përgjegjësi e kryevlerësuesit që të kompletoj raportin e vlerësimit i cili e mbulon vlerësimin e sistemit të menaxhimit dhe funksionimin e tij si dhe çdo aspekt teknik. Raportet specifike të vlerësuesve teknikë/ekspertëve do të bashkëngjiten dhe do të përbëjnë një pjesë integrale të raportit të vlerësimit. Kryevlerësuesi është përgjegjës për konsistencën e pjesëve të ndryshme të raportit dhe të gjetjeve.

MD e dërgon raportin e vlerësimit te DDAZH për verifikimin e pajtueshmërisë me kërkesat e procedurës së akreditimit. Nëse janë të nevojshme shtesa/ndryshime, kryevlerësuesit i kërkohet të plotësojë raportin e vlerësimit brenda pesë (5) ditë pune. 

MD ia dërgon raportin e vlerësimit TVK-së. TVK-ja ka të drejtë të dërgojë vërejtje dhe sugjerime në lidhje me raportin brenda tre (3) ditëve të punës. Kryevlerësuesi vendos nëse do të përfshijë vërejtjet dhe/ose sugjerimet e TVK-së në raportin e vlerësimit. 

5.9 Vlerësimi pasues

Afati për implementimin e veprimeve korrigjuese në përgjigje të jokonformiteteve të ngritura gjatë vlerësimit është 3 (tre) muaj nga data e takimit përmbyllës. 

TVK raporton për përfundimin e veprimeve korrigjuese në raportin e jokonformitetit (formulari PT-01-F09 pjesa b) dhe ia dërgon ato MD-së së bashku me dëshmitë mbështetëse i cili pastaj ia përcjell ekipit të vlerësimit.

Kryevlerësuesi, në bashkëpunim me anëtarët e ekipit vlerësues vlerëson nëse veprimet korrigjuese ishin të mjaftueshme dhe nëse TVK i ka zbatuar ato në mënyrë efektive për të zgjidhur jokonformitetet. Nëse është konstatuar se përgjigjet e TVK-së ishin të pamjaftueshme, kryevlerësuesi mund të kërkojë nga TVK që të sigurojë informacione shtesë brenda pesë (5) ditëve të punës.

Në varësi të jokonformitetit, kryevlerësuesi në konsultim me ekipin vlerësues vendos nëse verifikimi i zbatimit të veprimit korrigjues do të bëhet me anë të shqyrtimit të dokumenteve apo nëse kërkohet një vlerësim pasues në ambientet e TVK-së, varësisht nga natyra e jokonformitetit.

Për mbylljen e jokonformiteteve përdoret formulari PT-01-F09 pjesa c.

Nëse TVK nuk është në gjendje të parashtroj dëshmitë e nevojshme ose veprimet korrigjuese për jo-konformitetet, ekipi vlerësues propozon:

· Reduktimin e fushës së ndikuar nga jokonformitetet për TVK-në nën procesin e akreditimit të parë;
· Pezullimin e fushës së akreditimit të ndikuar nga jokonformitetet, për një TVK të akredituar. 

Në rast të pezullimit, nëse TVK nuk e eliminon jokonformitetin deri në skadimin e periudhës së pezullimit, akreditimi i TVK-së do të:

· Reduktohet (për një pjesë të fushëveprimit të akreditimit të ndikuar nga jokonformiteti). Në këtë rast, akreditimi për fushëveprimin që ndikohet nga reduktimi mund të rikthehet vetëm duke paraqitur një aplikacion të ri për vazhdimin e akreditimit nga TVK-ja e akredituar.

· Tërhiqet (nëse i gjithë sistemi ndikohet nga jo-konformiteti). Në këtë rast, akreditimi mund të rikthehet vetëm duke paraqitur një aplikacion të ri.

Kur të zgjidhen të gjitha jokonformitetet, kryevlerësuesi i dërgon shënimet e mbylljes së jokonformiteteve përkatëse tek MD, i cili përgatit Përmbledhjen e procesit të akreditimit (formulari PT-01-F11) dhe e kompleton dosjen e vendimmarrjes (DVM). 

DVM përmban, si minimum, këto dokumente:

· identifikimin unik të TVK-së;

· formularin e aplikimit për akreditim;

· përbërjen e ekipit vlerësues;

· datën(at) dhe llojin(et) e vlerësimeve;

· planin e vlerësimit;

· raportet e vlerësimit përfshirë jo-konformitetet, veprimet e kërkuara korrigjuese dhe dëshmitë e zbatimit të tyre;

· deklaratën mbi përshtatshmërinë e organizatës dhe procedurat e miratuara nga TVK për të dhënë besimin në kompetencën e saj dhe përmbushjen e kërkesave të akreditimit;

· draftin e shtojcës së certifikatës së akreditimit me fushëveprimin e akreditimit;

· raportin përmbledhës të procesit të akreditimit (PT-01-F11);

· çdo informacion tjetër shtesë që mund të ndihmojë në përcaktimin e kompetencës së TVK-së.

Menaxheri i Dosjeve e informon DP-në për DVM-në. 

5.10 Informacioni mbi vendimmarrjen dhe akreditimin
DP në bazë të Rregullores (MTI) Nr. 04/2017 për Këshillin e Akreditimit, emëron dhe njofton anëtarët e KA së paku pesë (5) ditë pune para mbledhjes. Në të njëjtën kohë, menaxheri i dosjes e dërgon DMV-në në Këshillin e Akreditimit për rishikim dhe për të dhënë rekomandimet mbi akreditimin.

Gjatë takimit, Këshilli i Akreditimit shqyrton DMV-në sipas Rregullores (MTI) Nr. 04/2017 dhe i bën një rekomandim DP duke përdorur formularin PT-01-F12. Rekomandimi mund të jetë:
a) pozitiv

• dhënie e akreditimit për fushën e plotë të kërkuar nga TVK
• dhënie e akreditimit për një pjesë të fushës së kërkuar nga TVK
b) negativ: refuzim i akreditimit.

DP, brenda pesëmbëdhjetë (15) ditëve të punës pasi të ketë rishikuar DMV-në dhe bazuar në rekomandimin e Këshillit të Akreditimit merr vendim për akreditim (forma PT-01-F13). Akreditimi është i vlefshëm për një periudhë katër vjeçare.

Në rastet kur DP mund të ketë ndonjë konflikt interesi me TVK-në e cila akreditohet, atëherë DP e delegon vendimmarrjen për akreditim tek MC, duke u siguruar që nga ky i fundit shmanget çdo konflikt interesi. 
Nëse vendimi është pozitiv, MD-ja përgatit certifikatën e akreditimit sipas udhëzimeve të DAK-ut për përgatitjen e certifikatës (DAK-I-01). DP nënshkruan vendimin (formularin PT-01-F14) dhe Certifikatën e Akreditimit (forma I-01-F01). Pastaj DP e kthen DMV-në tek MD. 

Përmbajtja e certifikatës së akreditimit është dhënë në Manualin e Cilësisë, pika 8.8.

Fusha e akreditimit në aneksin e certifikatës është dhënë në Manualin e Cilësisë, pika 8.8.

TVK njoftohet në lidhje me vendimin e akreditimit nga MD. MD-ja kërkon nga TVK që të bëjë pagesën përfundimtare sipas kontratës së akreditimit përpara se të dorëzohen dokumentet e akreditimit.
Dokumentet e mëposhtme dorëzohen tek TVK:
• Vendimi i akreditimit i nënshkruar nga DP (forma PT-01-F14);

• Certifikata e akreditimit (forma I-01-F01) duke përfshirë aneksin me fushën e akreditimit (I-01-F02);

• Simboli i akreditimit;

• Programi i vlerësimit (formulari PT-01-F16).  

Nëse vendimi është negativ, TVK-ja njoftohet nga MD, përmes një shkrese fizike të nënshkruar (PT-01-F13) nga DP për refuzimin e akreditimit duke përfshirë arsyetimin si dhe njoftohet për të drejtën e tij për ta apeluar vendimin brenda gjashtëdhjetë (60) ditëve.

MD e arkivon dosjen e plotë të akreditimit sipas procedurës së DAK-së për kontrollin e regjistrave (DAK-PM-02). 

DAK i publikon informacionet për TVK-në e akredituar në listën e subjekteve të akredituara në faqen e saj të internetit. 

5.11 Cikli i akreditimit dhe programi i vlerësimit
Cikli i akreditimit fillon në datën e vendimit nga DP për dhënien e akreditimit të parë ose në datën e vendimit për riakreditim dhe zgjat për 4 (katër) vite ose deri në një vendim për tërheqjen e akreditimit.

Duke marrë parasysh fushën e akreditimit dhe periudhën e akreditimit, MD në bashkëpunim me kryevlerësuesin përgatit një program vlerësimi (mbikëqyrjeje) për TVK-në (PT-01-F16) që përcakton të gjitha aktivitetet e vlerësimit që do të kryhen në ciklin e ardhshëm të akreditimit. Programi përfshin mbikëqyrjen (shih Kapitullin 5.12) dhe vlerësimin për riakreditim (shiko Kapitullin 5.13).
Programi i vlerësimit siguron që gjatë ciklit të akreditimit: 
• të mbulohen ktivitetet e TVK-së nga fusha e akreditimit në lokacionin(et) përkatëse, dhe

• kërkesat e standardeve të akreditimit dhe dokumenteve të tjera normative vlerësohen duke marrë parasysh rrezikun.
Gjatë përgatitjes së programit të vlerësimit, merren në konsideratë faktorët e bazuar në rrezik, siç janë njohuritë e marra nga DAK në lidhje me sistemin e menaxhimit, aktivitetet dhe performancën e TVK-së. Të gjitha aspektet e sistemit të menaxhimit do të vlerësohen, të paktën një herë midis dy rivlerësimeve. Kompetenca teknike e TVK-së së akredituar nuk ka nevojë domosdoshmërisht të vlerësohet nga secili mbikëqyrës në të gjithë sektorët e aktiviteteve të mbuluara nga akreditimi. Megjithatë, marrja e mostrave të aktiviteteve për kompetencën teknike duhet të jetë e tillë që të lejojë mbulimin e plotë të fushëveprimit të akreditimit gjatë ciklit të akreditimit.

5.12 Mbikëqyrja  

Termi mbikëqyrje nënkupton çdo aktivitet të kryer nga DAK në çdo kohë ndërmjet vlerësimit fillestar dhe rivlerësimit ose midis dy rivlerësimeve, për të siguruar që TVK-ja e akredituar vazhdon të zbatojë  kërkesat e akreditimit.      
Mbikëqyrja zakonisht kryhet në intervale të rregullta, me vlerësime në vend si të aspekteve organizative ashtu edhe të atyre teknike. Megjithatë, DAK mund të përdor edhe teknika tjera të vlerësimit. Aspektet organizative dhe teknike, siç janë teknikat e vlerësimit, përcaktohen duke marrë parasysh qasjen e bazuar në rrezik.

Gjatë ciklit të akreditimit katër (4) vjeçar, DAK realizon tre (3) mbikëqyrje. DAK kryen mbikëqyrjen e parë jo më vonë se dymbëdhjetë (12) muaj pas dhënies së akreditimit të parë, pastaj kryen mbikëqyrje të mëvonshme çdo vit.

Së paku dy (2) muaj para datës së vizitës së mbikëqyrjes, MD i dërgon TVK-së së akredituar një pyetësor (PT-01-F17) që synon të përcaktojë nëse TVK ka ndonjë ndryshim të madh organizativ ose ndonjë ndryshim tjetër dhe nëse duhet të merret parasysh ndonjë zgjerim i fushës së akredituar. 
TVK duhet të përgjigjet brenda pesëmbëdhjetë (15) ditëve të punës. Kur nuk ka reagim të TVK-së së akredituar, vizita mbikëqyrëse organizohet në bazë të informacionit ekzistues.

Së bashku me pyetësorin e plotësuar, TVK e akredituar është e detyruar të sigurojë dokumentet e listuara në pyetësor, ku përfshihet një përmbledhje e statusit të zbatimit dhe efektivitetit të veprimeve korrigjuese të ndërmarra për të gjitha jokonformitetet dhe komentet e identifikuara gjatë vlerësimit të mëparshëm, nëse ka pasur.
MD propozon ekipin  e vlerësimit që do të kryejë mbikëqyrjen, i cili ekip miratohet nga DDAZH. Ekipi i vlerësimit i caktuar për mbikëqyrje mund të zvogëlohet varësisht se si kërkohet nga fusha e akreditimit që mbulohet nga mbikëqyrja, por gjithnjë përbëhet nga Kryevlerësuesi dhe të paktën një vlerësues teknik ose ekspert teknik. Nëse emërohen anëtari/anëtarë të rinj në ekipin e vlerësimit, DAK e informon TVK-në dhe kërkon miratimin e tij. Për mosmiratimin e anëtarëve të ekipit vlerësues zbatohet e njëjta procedurë si në pikën 5.3.
Para çdo mbikëqyrjeje, DAK-u e njofton TVK-në për planin e vlerësimit, datën e vizitës mbikëqyrëse dhe vlerësimin e kostos në mënyrë që të marrë miratimin e tij. 
Mbikëqyrja është zakonisht më pak gjithëpërfshirëse se vlerësimi fillestar ose rivlerësimi, por vlerësimi duhet të marrë parasysh aspektet e sistemit të menaxhimit, si dhe aftësinë teknike në fushën e zgjedhur të akreditimit, duke përfshirë dëshminë e aktiviteteve aktuale, siç përcaktohet në politikën e DAK-së për vlerësim (DAK- PO-02).
Gjatë secilës vizitë të mbikëqyrjes, vlerësohen të paktën këto fusha:

• Efektiviteti i veprimeve korrigjuese të ndërmarra si përgjigje ndaj jokonformiteteve të ngritura gjatë vizitës së fundit të DAK-ut
• Ndryshimet e bëra në sistemin e menaxhimit

• Ndryshimet brenda organizatës dhe/ose në organizatën amë (nëse vlen)
• Ndryshimet e personelit kryesor

• Pjesëmarrja në PT/ILC dhe rezultatet e marra (për laboratorët)

• Auditimet e brendshme

• Rishikimi i menaxhimit
• Ankesat dhe apelet (nëse vlen)

• Veprimet korrigjuese

• Raportimi

• Përdorimi i simbolit të akreditimit të DAK-së

• Aktivitetet teknike në fushën e përzgjedhur të akreditimit, duke përfshirë dëshminë e      

  aktiviteteve aktuale. 

Raportimi për vizitën e mbikëqyrjes është i njëjtë sikur ai për vizitat e para të vlerësimit (shikoni pikën 5.8 më lart).

Procesi i veprimeve korrigjuese për vizitat mbikëqyrëse është i njëjtë sikur ai për vizitat e para të vlerësimit, (shikoni pikën 5.9) me përjashtim të asaj se veprimet korrigjuese zbatohen brenda 2 (dy) muajve pas takimit përmbyllës.

Kur nuk ka ndryshim të fushës së akreditimit, DP e konfirmon vazhdimin e akreditimit bazuar në dokumentet e ofruara nga ekipi i vlerësimit, duke përdorur formularin PT-01-F13. MD e njofton TVK-në për vazhdimin e akreditimit përmes e-mailit.

Kur ka ndryshim në fushën e akreditimit (zgjerim ose reduktim), ose kur raporti i vlerësimit regjistron çështje që mund të rezultojnë në pezullimin ose tërheqjen e akreditimit, procesi i vendimmarrjes është i njëjtë me atë të akreditimit të parë (shikoni pikën 5.10), p.sh. vendimi për vazhdimin e akreditimit bëhet nga DP me përfshirjen e Këshillit të Akreditimit.
5.13 Ri-akreditimi 


Jo më vonë se gjashtë (6) muaj para skadimit të akreditimit, TVK duhet të dorëzojë kërkesën në DAK për ri-akreditim, nëse dëshiron të vazhdojë akreditimin e vet. Pas pranimit të kërkesës për ri-akeditim (PT-01-F01), DAK fillon procesin e ri-akreditimit (rivlerësimin) i cili është proces i ngjashëm sikurse për akreditimin e parë (shih pikat 5.2-5.9), me përjashtim se vizita paraprake nuk zhvillohet, siç përmendet më lart. Gjatë rivlerësimit, merren parasysh edhe informacionet e marra nga mbikëqyrjet e mëparshme.
Në rast se rivlerësimi nuk përfundon brenda datës së skadimit të certifikatës së akreditimit për arsye të lidhura me DAK-n, DAK mund ta zgjasë validitetin e certifikatës së akreditimit deri në përfundimin e rivlerësimit dhe kjo deri në 6 muaj në maksimum. Vendimi për zgjatjen e validitetit të certifikatës së akreditimit merret nga Drejtori i Përgjithshëm bazuar në rekomandimin e MD-së.

Në rast se rivlerësimi nuk përfundon brenda datës së skadimit të certifikatës së akreditimit për arsye të lidhura me TVK-n, për periudhën që TVK nuk do të ketë certifikatë akreditimi, nuk do të lëshojë asnjë raport akreditimi dhe nuk do të përdorë simbolin e akreditimit. 
Nëse rivlerësimi kryhet para datës së skadimit, atëherë DAK e shënon në certifikatën e akreditimit edhe datën e akreditimit të parë.

5.14 Zgjerimi i fushës së akreditimit
TVK mund të bëjë kërkesë për zgjerimin e fushës së akreditimit në çdo kohë gjatë periudhës së vlefshmërisë së certifikatës së akreditimit. Procesi për zgjerimin e fushës së akreditimit kryhet ngjashëm sikurse procesi i akreditimit të parë. Zakonisht, vlerësimi për zgjerimin e akreditimit kryhet gjatë mbikëqyrjes së ardhshme të planifikuar.
Vlerësimi për zgjerimin e akreditimit nuk kryhet para se TVK të paguaj faturën e dërguar nga

DAK për vlerësimin përkatës.
Në pjesën vendimmarrëse, DP, bazuar në rekomandimin e Këshillit të Akreditimit, mund të marrë një nga vendimet e mëposhtme:

• zgjerimin e akreditimit për fushën e plotë të kërkuar;

• zgjerimin e akreditimit për një pjesë të fushës së kërkuar (zgjerim i pjesshëm);

• mos-miratimin e zgjerimit të fushës së akreditimit. 

Drejtori i Përgjithshëm e informon TVK-në për vendimin, përmes menaxherit të dosjes. Në rast të vendimit negativ (mos-miratim ose zgjerim i pjesshëm), TVK do të informohet për arsyet si dhe për të drejtën që ka për ta apeluar vendimin brenda gjashtëdhjetë (60) ditëve.
Miratimi i zgjerimit të fushës së akreditimit rezulton në rishikimin e fushës së akreditimit (Aneksit), megjithatë data e vlefshmërisë së akreditimit dhe programit të vlerësimit nuk ndikohen.  
5.15 Mbikëqyrja e jashtëzakonshme 
DAK mund të kryejë vizita mbikëqyrjeje të jashtëzakonshme (të paplanifikuara) në rastet kur aspektet e rëndësishme të menaxhimit të TVK-së së akredituar kanë ndryshuar (statusi juridik, vendndodhja, burimet etj.) dhe/ose vazhdimësia e përmbushjes së kërkesave të standardit(eve) të akreditimit në fuqi dhe/ose kur dokumentet normative dyshohet të jenë shkelur.
Mbikëqyrja e jashtëzakonshme mund të kryhet në situatat si në vijim: 

• ndryshime në statusin juridik të TVK-së,

• ndryshime të strukturës organizative të TVK-së ose brenda organizatës amë,

• ndryshime në burimet njerëzore dhe objekte;

• ndryshime në fushën e akreditimit,

• ankesat nga autoritetet, klientët, përdoruesit, etj.
Varësisht nga karakteristikat specifike të çështjes së paraqitur, DAK fillon një mbikëqyrje të jashtëzakonshme në të njëjtën mënyrë si mbikëqyrjen e planifikuar (shiko piën 5.12), me përjashtim në rastet kur kemi të bëjmë më ankesë nga palët e interesit (zbatohet procedura e ankesave DAK-PT-03)
Pas vizitave të jashtëzakonshme, varësisht nga jo-konformitetet e gjetura, ekipi i vlerësimit, në raportin e vlerësimit mund të propozojë:

· t’i jep TVK-së dy (2) muaj kohë për të zgjidhur jo-konformitetet. Në këtë rast, zbatohet vlerësimi pasues (shih pikën 5.9).

· të pezullojë drejtpërdrejt akreditimin për një pjesë ose për tërë fushën e akreditimit të TVK-së. Për heqjen e pezullimit, zbatohet procedura nga pika 5.16.1.
Mbikëqyrja e jashtëzakonshme nuk ndikon në programin normal të vlerësimit (programin e mbikëqyrjes), përveç nëse jepet një arsye e fortë për ta bërë një gjë të tillë.

5.16 Pezullimi, tërheqja ose reduktimi i akreditimit  
5.16.1 Pezullimi i akreditimit
Pezullimi vlen në ato raste kur kriteret e akreditimit nuk kanë vazhduar së përmbushuri për të gjithën ose vetëm për një pjesë të fushës së akreditimit, por kur pritet kthimi në rrethana normale.
Pezullimi i akreditimit mund të bëhet: 

a) Me kërkesë të TVK-së për shkak të paaftësisë së përkohshme për të kryer aktivitetet e veta të akredituara. TVK mund t’i kërkojë DAK-së pezullimin e plotë ose të pjesshëm të akreditimit, për një periudhë maksimale prej gjashtë (6) muajsh. 
b) Pasi të jetë vendosur nga DP sipas rekomandimit të Këshillit të Akreditimit, për një pjesë ose për tërë fushën e akreditimit, për një periudhë maksimale prej gjashtë (6) muajsh.
Në rastin a), TVK duhet të kërkojë me shkrim pezullimin duke specifikuar:

• fushën e akreditimit për të cilën kërkohet pezullimi;

• situatat të cilat e bëjnë TVK të mos jetë në gjendje të plotësimit të kërkesave të akreditimit;
• masat e planifikuara korrigjuese për të rikthyer kushtet për akreditim dhe një program për zbatimin e tyre;

• data kur pezullimi i kërkuar nga TVK-ja do të jetë efektiv.
Në rastin b), Pas shqyrtimit të dokumentacionit që specifikon arsyet e pezullimit të akreditimit, Këshilli i Akreditimit do t'i rekomandojë DP-së të pranojë ose jo pezullimin dhe arsyetimin përkatës.
Rekomandimi i Këshillit të Akreditimit mund:
• të jetë në favor të pezullimit për një periudhë maksimale prej gjashtë (6) muajve. Në këtë rast, Këshilli i Akreditimit rekomandon kushtet për heqjen e pezullimit, si  dhe veçanërisht nëse nevojitet vizitë paraprake apo jo, ose
• të rekomandojë tërheqjen e tërësishme ose të pjesshme (reduktim) duke specifikuar kriteret që nuk janë përmbushur. Në këtë rast zbatohen masat e referuara në pikën 5.16.2.

Në rastin b), DAK-u vendos që të pezullojë akreditimin, për një pjesë ose tërë fushën e akreditimit, në situatat si në vijim:

• TVK nuk i zgjidh jokonformitetet me kohë gjatë mbikëqyrjes ose rivlerësimit siç kërkohet në dokumentet e DAK-së;

• TVK nuk e lejon DAK-në të kryejë mbikëqyrjen apo vlerësimin e jashtëzakonshëm;

• ekziston referencë e gabuar ose mashtruese për akreditimin ose keqpërdorim i simbolit të akreditimit të DAK-së;

• mospagimi i tarifave sipas kontratës së akreditimit;

• pas mbikëqyrjes ose rivlerësimit ose gjatë ekzaminimit të ndonjë ankese (vlerësim i jashtëzakonshëm), Këshilli i Akreditimit vlerëson se kushtet e akreditimit nuk janë duke u përmbushur më, duke e cekur periudhën e nevojshme për zbatimin e masave korrigjuese të kërkuara (normalisht jo më shumë se gjashtë (6) muaj). 
Rekomandimi për pezullimin e akreditimit bëhet nga Këshilli i Akreditimit, dhe, bazuar në këtë rekomandim, DP merr vendimin. TVK, përmes MD-së njoftohet me shkrim në lidhje me vendimin e DP-së për pezullim. Njoftimi përfshin fushën e akreditimit për të cilin është zbatuar pezullimi dhe arsyet e pezullimit, si dhe kushtet për heqjen e pezullimit.
Pezullimi publikohet në Listën e trupave të akredituara në faqen e internetit të DAK-ut. 

TVK mund ta apelojë vendimin për pezullim sipas Procedurës së apeleve të DAK-ut (DAK-PT-04). 

Gjatë periudhës së pezullimit
• TVK-së nuk i lejohet të lëshojë raporte ose certifikata për fushën e cila është pezulluar duke ju referuar akreditimit të saj e as të përdorë simbolin e akreditimit për fushën e pezulluar.

• të dhënat e skadimit të certifikatës së akreditimit mbeten të njëjta;

• të gjitha detyrimet kontraktuale të TVK-së mbeten në fuqi;

• TVK mbahet në listën e trupave të akredituar në faqen e internetit të DAK-ut, por e shënjuar si e pezulluar;

• TVK-ja do të informojë klientët e vet se aktivitetet përkatëse nuk mbulohen më nga akreditimi.
TVK-ja të cilës i është pezulluar akreditimi i dërgon kërkesë DAK-së për heqjen e pezullimit bashkë me arsyetimin përkatës. DDAZH e cakton/njofton ekipin vlerësues për të shqyrtuar këto dokumente dhe/ose për të kryer një vizitë vlerësuese në mënyrë që të verifikojë që kushtet e akreditimit janë ri plotësuar. Vizita e vlerësimit bëhet sipas procedurës në pikën 5.15. 
Pas rishikimit të raportit të vlerësimit, Këshilli i Akreditimit i rekomandon DP-së:
• anulimin e pezullimit, ose

• reduktimin e fushës së akreditimit për fushën që preket nga pezullimi, ose

• tërheqjen e akreditimit.

Bazuar në rekomandimin e Këshillit të Akreditimit, DP merr vendim për heqjen e pezullimit. Menaxheri i Dosjes përmes e-mailit e njofton TVK-në për vendimin e DP-së për heqjen e pezullimit.
Nëse TVK nuk i dërgon kërkesë DAK-së për heqjen e pezullimit ose nuk e arsyeton siç duhet kërkesën në fund të periudhës së pezullimit, DP vendos për reduktimin e fushës së akreditimit me fushën e prekur nga pezullimi, ose për tërheqjen e akreditimit.
Nëse vendimi heq pezullimin

• TVK mund të fillojë të referojë statusin e saj si trup i akredituar;

• periudha e vlefshmërisë së certifikatës së akreditimit mbetet e njëjtë;

• DAK heq referencën për pezullimin e pjesshëm ose të plotë në listën e trupave të akredituar në faqen e internetit të DAK-ut. 

Nëse vendimi redukton ose tërheq akreditimin, zbatohet procedura në pikën 5.16.2.
5.16.2 Reduktimi ose tërheqja e akreditimit
Reduktimi i akreditimit zbatohet kur anulohet një pjesë e fushës së akreditimit. Tërheqja e akreditimit vlen kur akreditimi anulohet për fushën në tërësi. 
Reduktimi ose tërheqja e akreditimit mund të: 

a) jetë kërkuar nga TVK, ose
b) të jetë vendosur nga DP bazuar në rekomandimin e Këshillit të Akreditimit.
Në rastin nën a), TVK-ja kërkon reduktimin ose tërheqjen duke specifikuar:

• fushën e akreditimit për të cilën kërkohet reduktim/tërheqje;

• rrethanat që e arsyetojnë kërkesën;

• datën e fillimit të reduktimit/tërheqjes.
TVK mund të kërkojë reduktim/tërheqje të akreditimit në çdo kohë. Për të konfirmuar reduktimin/tërheqjen e akreditimit, DAK-u nuk do të bëjë vlerësim, përveç nëse një gjë e tillë kërkohet në rrethana të jashtëzakonshme.
Në rastin nën b), DAK vendos që të tërheq/reduktojë akreditimin në situatat në vijim:

• kur TVK nuk plotëson ndonjërën kërkesë për akreditim, ashtu  siç përmendet në kontratën e akreditimit dhe dokumentet e DAK-ut;

• TVK nuk arrin të demonstrojë zgjidhjen e situatës për të cilën është pezulluar;

• TVK-ja e akredituar ka ofruar qëllimisht informacione të pavërteta ose ka fshehur informacione;

• ka prova të sjelljes mashtruese të TVK-së së akredituar. 

Rekomandimi për reduktimin ose tërheqjen e akreditimit bëhet nga Këshilli i Akreditimit dhe DP merr vendimin bazuar në këtë rekomandim. 

Në të dy rastet, MD e njofton me shkrim TVK-në në lidhje me vendimin e DP-së. Njoftimi përfshin arsyet e reduktimit ose tërheqjes së akreditimit dhe fushën e përditësuar të akreditimit në rast të reduktimit. TVK mund ta apelojë vendimin për reduktim ose tërheqje sipas Procedurës së apeleve të DAK-së (DAK-PT-04).  
Vendimi për reduktim:
•   rezulton në përditësim të dokumenteve të akreditimit dhe listës së trupave të akredituar në faqen e internetit të DAK-ut për të pasqyruar fushën e akreditimit;

• nuk ndikon në programin e vlerësimit (programi i mbikëqyrjes) ose në skadimin e datës së akreditimit;

•  nuk e liron TVK-në nga detyrimet tjera ndaj DAK-së mbi aktivitetet e mbetura që mbulohen nga akreditimi.
Që nga data e hyrjes në fuqi të reduktimit, TVK-ja nuk mund të lëshojë raporte ose certifikata për aktivitetet për të cilat është reduktuar fusha e akreditimit duke ju referuar statusit të saj të akreditimit ose duke përdorur simbolin e akreditimit të DAK.
Për të rivendosur fushën e plotë të akreditimit pas një reduktimi, TVK do të kërkojë zgjërim sipas procedurës nga pika 5.14.
 Vendimi i tërheqjes rezulton me:

•  përfundimin e kontratës mbi akreditimin ndërmjet DAK-së dhe TVK-së, por nuk e liron TVK-në nga detyrimet e saj ndaj DAK-së gjatë periudhës së akreditimit (nëse ka pasur);

•  heqjen e menjëhershme të TVK-së nga lista e trupave të akredituar në faqen e internetit të DAK-së; 

Në rast tërheqjeje, TVK-së i kërkohet të kthejë certifikatën e akreditimit në DAK ku ajo certifikatë zëvendësohet me një certifikatë të vlefshmërisë së kufizuar (data në të cilën tërheqja hyn në fuqi).
Për të rivendosur akreditimin pas tërheqjes, TVK-ja aplikon për një procedurë të re të akreditimit.
Që nga data e hyrjes në fuqi të tërheqjes, TVK-ja nuk lëshon raporte ose certifikata duke ju referuar statusit të saj të akreditimit apo duke përdorur simbolin e akreditimit të DAK-së.
Personi përgjegjës për mirëmbajtjen e faqes së internetit të DAK:
  •  publikon fushën e përditësuar të akreditimit në listën e TVK-ve të akredituara në faqen e internetit të DAK pas reduktimit të akreditimit;

 • heq TVK-në nga lista e TVK-ve të akredituara në faqen e internetit të DAK-ut, pas tërheqjes së akreditimit.
5.17 Të dhënat dhe informatat për TVK
DAK mban të dhëna për TVK-të e akredituara për të dëshmuar se kërkesat për akreditim janë përmbushur në mënyrë efektive. Regjistrimet menaxhohen sipas procedurës së DAK-së për kontrollin e regjistrave, DAK-PM-02. DAK ruan të dhënat e TVK-ve për ciklin aktual të akreditimit dhe për ciklin e mëparshëm të akreditimit.

DAK e njofton paraprakisht TVK-në për informacionin që mendon të vendosë në faqen e internetit të DAK-së. Me përjashtim të informacionit që TVK i vë në dispozicion të publikut, ose kur dakordohet midis TVK-së dhe DAK-së, të gjitha informacionet e tjera të marra gjatë procesit të akreditimit konsiderohen informacione me pronësi dhe trajtohen si konfidenciale. Kur DAK-së i kërkohet me ligj ose me marrëveshje kontraktuale të lëshojë informacione konfidenciale, TVK-ja njoftohet për informacionin e dhënë, përveç rasteve kur është e ndaluar me ligj. 

Informacioni në lidhje me TVK-në i marrë nga burime të tjera përveç TVK-së (p.sh. ankuesi, rregullatorët) është konfidencial ndërmjet TVK-së dhe DAK. Identiteti i ofruesit të këtij informacioni është konfidencial për DAK-në dhe nuk ndahet me TVK-në, përveç nëse pajtohet ofruesi.  

